
Tiaan Viljoen

Yster Slyp Yster...

Maats kan jou breek, maar daar kan ook ‘n vriend wees wat nader is as ‘n broer - Spreuke
18:24. Ek het nog altyd geweet wat met hierdie vers bedoel word, maar dis eers onlangs
wat dit werklik met my begin praat het.

Nie te lank gelede nie, kon ek nie wag om klaar te maak met graad 7 nie, sodat ek die jaar
daarna my hoérskoolloopbaan op die Plaas kon begin. Die opgewondenheid het hoog
geloop, maar min het ek geweet wat op my wag... Wel, hier sit ek nou, amper 5 jaar later
met ‘n boek vol stories om te vertel en herinneringe wat te veel is om op die “Cloud” te
stoor.

nie maklik vriende gaan maak
Oakdale is ons meer as net

Ek het vinnig geleer dat ek
nie. Nee, want hier op

OAKDALE

vriende, ons is 460 broers -

Saam met elke skool kom
wapen/embleem verskyn op
aan daardie spesifieke skool.
form gekoppel en wanneer
beste voetjie voor, want jy
skool se beeld. By Oakdale
akkerblaar en ploeg in ons
klop van trots. Wanneer ons
respek, lojaliteit, hoflikheid
agter.

een vir almal en almal vir een!

daar ‘n unieke wapen. Hierdie
die skool se uniform en is eie
Waardes word aan hierdie uni-
jy skoolklere dra, sit jy jou
verteenwoordig immers die
egter, is daardie kenmerkende
harte ook geborduur en hy
Bulle die skooltrui uittrek, bly
en geloof steeds in ons harte

Oakdale loop hand aan hand met baie byvoeglike naamwoorde, maar indien ek ‘n
sinoniem moes kies, is broederskap definitief die een wat uitstaan. ‘n Band is gevorm en
daardie band sal nooit gebreek word nie. Mense vra altyd: “Hoe het julle sulke goeie ma-
niere? Hoekom groet almal? Hoe is julle dissipline so sterk?” My antwoord op hierdie vrae
is eenvoudig: “Oom/Tannie, welkom op Oakdale!”

So hartseer soos dit is, kom alle goeie dinge tot ‘n einde. My tyd tussen die akkerlane en
die verfrissende reuk van vars beesmis kom stadig, maar seker tot ‘n einde. Dit gee my wel
gemoedsrus om te weet dat die karakter en kameraadskap nie sal verander nie, al kom
daar nuwe Bulle. In die boek vir die Oakdaler staan daar geskryf: “Yster slyp yster en so
vorm vriende mekaar.”




Veg of sterf

Deur Luan Serfontein

1941. Europa.

Af, af, af draal die spierwit
valskerm grond toe. Vasgestren-
gel daaraan, ‘n gewonde vlieénier
met sy geskeurde en bebloede
mou waar vyandelike koeéls hulle
het.

merk  agtergelaat

Sy
staalblou oé gefokus op die
naderende vragmotor wat wip-
pend oor die hobbelrige groen
veld aankom. Hy weet nie waar
hy is nie. Laas het hy oor
vriendelike gebied gevlieg voor-
dat ‘n Messerschmidt hom af-
geskiet het naby die Duitse grens.
Vlugkaptein John Adam is op sy
hoede en hy wonder of dié geka-
moefleerde voertuig ‘n vriend, of

vyand is.

Op ‘n groen grasveld tussen ‘n
paar struike kom hy op sy ge-
wonde arm te lande en hy skree
van die pyn. Hy probeer hom vin-
ing verlos van die toue van sy

lewensredder ter-

terwyl hy
selfdertyd die naderende voertuig

dophou wat die afstand tussen

hulle vinnig verminder. 70 voet
van hom af kom die voertuig tot
stillstand en ‘n klomp mans peul
in ‘n oogwink agter uit. John se oé
is gefokus op die simbool wat op
die seil pryk wat oor die vragmo-
tor gespan is. Hy sien die vorm en
hy word yskoud. Dis die Duitse
weermag se teken. Die teken wat
elke geallieerde soldaat, vlieénier
en matroos haat.

Sy bene kom outomaties in aksie,

skielik
vervang met vrees, ‘n vrees om ‘n

die pyn het verdwyn,

gevangene te word van Duitsland.
“Achtung!”
“Halt!” daarna, “Stop!” in ‘n sterk

Hy hoor eers, en
Duitse aksent. Die eerste skoot
klap en fluit verby John en word
opgevolg deur verdere sarsies.
Die Duitsers het duidelik gesien
praat help nie. Verbaas omdat hy
nog nie getref is nie probeer hy
wegkom, maar die geluksgodin
het hom reeds verlaat. Hy ploeg
in die grond neer toe die koeél
hom in die been tref. Die vyand
lag en begin stadig aanstryk na
John. Sy gedagtes in duisend ver-
skillende rigtings om planne te
maak om weg te kom. Hy kan

(Deel 2/3)

selfs op dié afstand die koudheid
in hulle houding en oé waarneem.
Watter genade sal daar vir hom
wees?...

Hy maak sy oé toe in ‘n laaste
poging sy dood
tegemoet gaan. Die
oorverdowende stilte word ver-

om kalm

te

breek met skielike uitroepe deur
die soldate en John hoor die
bekende geluid van die Rolls
Royce Merlin enjin wat harder
raak. Hy maak net betyds sy oé
oop om te sien hoe die agt
die
hom ge-

Browning-masjiengewere
Duitse soldate voor
nadeloos afmaai. Die vliegtuig
druk sy neus weer wolke se kant
toe, tel spoed op en sak dan met
‘n gebrul op die vragmotor toe.
Dit het net twee goeie sarsies
geneem om die vragmotor tot
stilstand te dwing en in ‘n bol
te laat

vuurwarm vlamme

ontplof.

John juig oor die neerlaag wat sy
vyand ervaar het en sien sy red-
der. Hy juig nou nog harder toe
hy sien dat dit sy beste vriend en
‘wingman’, Edward Crawley, of Ed
soos John hom noem, is. Ed waai
vir hom. John lag en waai terug.



Skielik borrel daar rook uit die

vliegtuigenjin. Die vliegtuig ruk en
die skroef hou op draai. In ‘n oog-
wink tref dit die grond. John se
ore word gevul met die klank van
skeurende metaal en grond wat
omgeploeg word. John skree Ed
se naam sonder dat hy agterkom.
So vinnig as wat sy beseerde en
bebloede lyf hom toelaat, nael
John na die brandende wrak en
sien die luik van die kajuit
oopskuif en Ed uitklim. John skree
sy Ed kyk
stomgeslaan na hom, hy glimlag,
maar dis van korte duur. KADOEF!

Ontplof die brandstoftenke en

weer naam €n

John word teruggeslinger deur ‘n
onsigbare krag en alles word
donker..

Toe John wakker word sien hy die
Kolonel
Morris bokant hom. “Ed?” kry
John met ‘n skor stem die vraag

bekommerde o0& van

uit. “Ek is jammer John, ons het
jou op die grens gekry naby die
wrak. Ons kon niks vir hom doen

”n

nie,” sé die Kolonel met ‘n vl
stem. John sukkel met moeite om
die trane terug te hou. Dit gaan
nie ongemerk by Kolonel Morris
verby nie. Hy weet John en Ed-
ward was van die eerste dag af
beste vriende. “Rus John, ek weet
jy wil weer in die lug wees, maar
jy moet rus. Dis ‘n bevel.” Hy laat
‘n verslae John agter wat wonder

of hy ooit weer sal vlieg...

Die volgende drie maande wat hy

in die siekeboeg moes
deurbring was die erg-
ste van John se lewe.
Van laatnag hygend en
swetend wakker word
na hy die soveelste
keer droom hoe die
vyandelike magte hom
rondjaag en Edward se
0é hom dophou. Maar
dan word hy wakker
geruk na die realiteit
wat hom keer op keer
soos ‘n voorhamer tref.
Edward is dood en dis
sy skuld. Bedags eet hy
skaars en wanneer hy
eet, is dit onder protes.

Een aan verander alles skielik.

Hy skrik wakker van die lugaanval
sirenes. Duitse bomwerpers. Hy
moét dadelik in die lug kom en
die bomwerpers keer voor hulle
enige skade kan aanrig, dink hy.
Hy kom in sy vlieguitrusting en
vat ‘n draffie na sy vliegtuig toe.
‘n Paar meter voor sy vliegtuig
stop iets hom soos ‘n onsigbare
muur. Hy sukkel, maar uiteindelik
breek hy deur. Hy klim op, in die
kajuit en sit versteen daar.

Hy die

sirenes aanhou loei...

staar vooruit terwyl



Praat Saam

met Deon Viljoen

Met die jaar wat nou mooi in sy helfte is, het Praat Saam bietjie gaan inloer by hierdie jaar se graad neges om,
soos gewoonlik, bietjie uit te vind oor hul vakkeuses, pad vorentoe en hulle sommer te probeer uitvang met ‘n
paar algemene kennis vragies.

Wat is jou gunstelingvak hier op Oakdale?

Landbouwetenskap. Ek hou baie van die praktiese goed wat ons doen, soos die tuine
en pekanneute optel. - Wessels Strydom

EBW. Ek hou van die besigheidsaspek daarvan. - Christoph Schutte

Natuurwetenskappe. Dit is ‘n vak wat my taamlik interesseer en ek is redelik goed
daarin. - Nathan Williamson

Lewensoriéntering. Ek is sportief en ek geniet die vak. - Henlo Craig

Wiskunde, ek hou van probleemoplossing. - Kurt Coetzee

Het jy al begin dink aan vakke wat jy volgende jaar gaan neem?

Ek het al so vlugtig gedink daaraan. Ek oorweeg landbouwetenskap, fisiese weten-
skap en biologie. - Jan Paul Schoeman

Ek het besluit op Ekonomie, Landbouwetenskap, Rekeningkunde en Toerisme. -
Christoph Schutte

Fisiese Wetenskap, rekeningkunde en Landbouwetenskap. - Steyn de Wet

Ek vat maar die groot vakke soos Fisies, biologie en Landboutegnologie. - Kurt Coet-
zee Christoph Schutte

’ _— | L] | \
Weet jy watter beroep jy wil volg na skool? I \

Ek wil graag in my pa se voetspore volg en die boerdery oorneem. Ek het daar groot-
geword en boer loop deur my are. - Jan Paul Schoeman

Ek sal baie graag ‘n Marinebioloog wil word. - Nathan Williamson
Ek oorweeg sterk om ‘n sielkundige te word. - Henlo Craig
Ek stel belang in Argitektuur. - Hendrik de Beer

Ek beplan om ‘n meganiese ingenieur te word en rugby te speel. - Kurt Coetzee

Nathan Williamson




Sou jy sé jou vakkeuses is gemik op jou beroepsplanne? S TR

Ja. Ek wil graag eendag my eie besigheid besit, so vakke soos Ekonomie is nood-
saaklik.

- Christoph Schutte N

Ek oorweeg nog tussen Marine biologie en regte, so ek het vakke gekies wat my

opsies oophou. - Nathan Williamson

Ek hou my vakke so dat ek oor ‘n breé spektrum kan studeer. - Steyn de Wet

Met my vakke is ek taamlik vas op wat ek gaan studeer. - Hendrik de Beer

A%,

Wessels Strydom
Wat is jou ervaring van Oakdale na ‘n volle jaar op die plaas?

Soos die engelse sal sé, die plek is baie “festive”. - Steyn de Wet e

Dit is definitief ‘n baie interessante plek en ek het tot dusver wonderlike erva- (
ringe opgedoen. - Wessels Strydom |
Oakdale het my baie geleer tot dusver en ek het definitief gegroei as mens. - I

Hendrik de Beer

‘n Wonderlike skool wat my gevorm het en geller het dat Oakdalers deurdruk. -
Kurt Coetzee

e e mam wm

Hg is die chemiese simbool van watter element? (kwik)

Hendrik de Beer

As ek nou reg kan onthou uit NW klas, sou ek sé Waterstof. - Jan Paul Schoeman
Ek gaan nou regtig moet raai, is dit nie natrium nie. - Christoph Schutte

Dit is mos Boor of Broom, dan nie. - Nathan Williamson

Dis definitief Helium. - Hendrik de Beer

Kwik. - Wessels Strydom

Wat is die langste/grootste woord wat jy ken?

Tweebuffelsmeteenskootmorsdoodgeskietfontein - Wessels Strydom
Maandag - Christoph Schutte

Gelamineerdehoenderbene - Nathan Williamson

Gespikkeldeminiatuurgroentekewer - Henlo Craig Kurt Coetzee

Elektrisiteitsvoorsieningskommissie - Hendrik de Beer



Bveboerdery handleiding - Deel 1

deur Schutte Muller

Sedert die vroegste dae het mense tot vreeslike uiterstes gegaan om die heerlike soetigheid — geskep deur die
harde werk van duisende individue - in die hande te kry om hul energievlakke in ‘n japtrap te lig, soos Jénatan in
die Bybel wat sy pyl se punt in die heuningkoek gedruk het .

Hierdie artikel gaan fokus op die basiese kennis rakende toerusting benodig vir byeboerdery. Deel 2 en 3 in die
komende uitgawes sal verdere aspekte, soos swermbestuur, uithaal van heuning en ander interressante wenke
insluit.

Die basiesie bou van ‘n korf:

s \ . ‘n Korf is ‘n boks waarin bye hulself kan vestig
' [ sen koeke bou waarin hul heuning berg en
“voortplant. Die korf moet beskerming bied vir
/ " die bye teen wind en weer en moet die oes van

kas, koningin uitsluiter, super en deksel.

1 Die korf moet eerstens altyd minstens ‘n meter
: van die grond af wees, volgens my. Die korf is
# dan net oor die algeheel baie minder vatbaar vir
ratels, miere, ens. ‘'n Korf kan bloot net bo-op ‘n
" paal staangemaak en vasgemaak word met
drade, maar dis baie meer gerieflik om ‘n staal
staander te maak wat baie stewiger is en byna
: geen drade benodig nie.

Die volgende deel van die korf is die broeikas. Die broeikas is die onderste en groter gedeelte van die 2 sub-dele
waaruit ‘n korf hoofsaaklik bestaan (broeikas en super). Die super en broeikas is identies aan mekaar, behalwe vir
die broeikas wat groter is en ‘n vloer het. Die broeikas bevat raampies waarin die bye die koeke in bou en hul
jongby |é en uitbroei. Daarvandaan die naam, ‘broeikas’.

Die volgende deel is die super. Dit is dieselfde beginsel as die broeikas, maar dit is die deel van die kas waar
heuning gestoor word. Die super is wel ‘n knertsie kleiner as die broeikas. Die super bevat ook raampies waar die
koeke in gebou word. Die tipe korf waarop ek nou fokus laat toe dat die koeke nie uitgesny hoef te word nie en
die heuning “uitgeswaai” kan word en gevolglik die bye nie weer die koeke hoef te bou nie. Sodoende kan jy tot 4
oeste heuning per jaar uit ‘n swerm kry, waar jy voorheen net 1 sou kry. Onthou, vir elke kilogram was wat bye
moet produseer, verbruik hul 8,3kg heuning. Die raampies (super en broeikas bevat 10) word uitgehaal as die
koeke toegewas is en dan word die heuning uitgeswaai. Leé raampies, waarvan die heuning uit is, maar steeds
die koeke bevat, word terug in die super geplaas van die korf met bye in.

Tussen die broeikas en super kan ‘n koningin uitsluiter geplaas word wat basies ‘n tralie is wat slegs werkerbye
deurlaat en nie die koningin nie. Gevolglik voorkom dit dat daar in die super gebroei word. Daar is egter voordele
betrokke daaraan as die bye in die super broei. Die was word donker en byna swart en is dan baie sterk teenoor
was waarin daar nog nooit gebroei was nie. Die koeke breek baie moeiliker uit as die heuning uitgeswaai word. Jy
kan ook baie vinniger uitswaai.



Toerusting nodiq vir uithaal van heuning:

Eerstens, sal jy natuurik ‘n byepak en handskoene benodig om jouself teen die vuurvreters te beskerm. Uit per-

soonlike ervaring glo ek dat dit beter is om 2 dunner lae te hé as 1 dikke, sienende dat ‘n by se angel tot ‘n dik

denim penetreer. Indien jy 2 lae klere dra is daar ‘n leé holte tussen die lae, wat veroorsaak dat die angel

momentum verloor en dus nie die 2de lag, wat nog te sé jou vel, kan penetreer nie. Dra dus ‘n langbroek en lang-

mouhemp onder die pak (indien ‘n volpak van kop tot toon is).
- A NL XS

Volgende word rokers benodig. Die doel van die roker is om baie rook te produseer sodat die bye wat jou wil

aanval dink daar is ‘n veldbrand en gevolglik homself loop dik suip aan die heuning en sodoende red wat te redde
is. Wanneer die by vol gesuip is, is hy gevolglik baie traeér om te steek. Die bye vlug oor die algeheel ook net vir
die rook. Die brandstof vir die roker bestaan uit droeé miskoeke wat in ‘n vuur laat 1é is totdat hulle goed rook.
Donkie en perdedrolle werk baie goed sienende daar meer materiaal is, omdat die perd minder mae as die bees
het. Strooi kan altyd bygevoeg word wanneer jy besig is om met bye te werk en die roker vrek om hom vining
weer goeie rook te laat maak, die drolle hou net baie langer. Onthou dat jy verkieslik die heeltyd die roker liggies
moet stook om te voorkom dat die drolle ophou rook en jy gevolglik sonder jou broodnodige rook sit.

Supers wat raampies bevat waarvan die heuning uitgeswaai is en steeds die waskoeke bevat word na as leé
supers verwys. Dit word in ‘n leé 50 kg pillesak toegedraai vir vervoer en berging om te keer dat bye hulself in die
koeke tuismaak nadat hul verwyder is. Dit verhoed dat hul lastig is tydens die uitswaai van die heuning. 'n Super
bevat 10 raampies. Wanneer jy by ‘n kas kom wat jy wil uithaal, gebruik jy ‘n skroewedraaier om die deksel te
verwyder (die top een haal jy net af, maar die 2de een is gewoonlik vasgewerk). Jy benodig ‘n lang mes om koeke
los te sny as hul aan mekaar vasgewerk is. Volgende sal jy ‘n kwas benodig om die bye wat aan die raampies pak
te verwyder/af te vee sodat hul jou nie later lastig val nie. 'n Takkie met sagte blare/naalde werk ook goed. Dit is
goed om staaldeksels van die korwe te gebruik as skinkborde om die supers in te vervoer, sienende hulle perfek
pas en dit voorkom dat, indien jy die koeke moet lossny, baie heuning wegloop en als taai maak.

Ek hoop hierdie dien as goeie grondslag om latere artikels rakende byeboerdery te begryp.



dat almal gelyk
behandel moet word.
Mense moet opkom

vir mekaar) Oz
almal genoeg

nie.”



Van ‘n plaasjapie wat perdry na beroemde sanger, akteur en televisie aanbieder. Willem Botha het geen bekendstelling nodig nie, maar
wat van julle dalk nie geweet het nie is dat hy ‘n trotse Oakdale-Bul is en altyd een sal bly. Sy liefde vir perde (eintlik alle diere) asook sy
engel-stem het hom al op skoolvlak laat uitstaan. Sulke talent kan beslis nie opgekrop word nie en dit was nie lank voordat die groot

stad geroep het en bekendes later sy kollegas geword het nie. Vyf albums, verskeie toekennings en ‘n hele klompie voorblaaie later, bly
Willem Botha steeds die nederige en hardwerkende man wat hy gedurende sy skoolloopbaan hier op Oakdale was. Albertus van As het

bietjie gaan inloer om uit te vind waarmee oom Willem homself deesdae mee besig hou.

Jy kom vanaf die platteland en uit ou
Akkers blyk jou liefde vir die natuur,
veral perde, duidelik. Hoekom spesifiek
perde? Waar het die liefde vandaan
gekom?

Ek het nog altyd ‘n groot liefde vir diere
gehad. Een van my drome was om ‘n
veearts te word. My broer het ‘n
ongelooflike liefde vir perde gehad. Ons
het van ‘n jong ouderdom perdgery en
vanaf die ouderdom van 10 professioneel
begin skou ry.

Het jy altyd geweet dat jy Oakdale toe
wou gaan?

Daar was nooit enige twyfel in my om
Oakdale toe te gaan nie. Omdat ek vanaf
Riversdal is en op ‘n plaas grootgeword
het, wou ek altyd deel wees van die
ongelooflike tradisie en broederskap wat
daar by Oakdale is.

Kan jy jou eerste herinneringe van
Oakdale in graad 8 in een sin beskryf?
Hahahaha... Ja, maar Oakdalers praat nie
uit oor wat in die koshuis gebeur nie.

Is daar lesse wat jy by Oakdale geleer
het wat jou vir altyd sal bybly?

Die respek wat ons op skool geleer het,
het ‘n groot impak op my lewe gemaak.
Nie net teenoor volwassenes nie, maar
ook teenoor jou medeskoliere. Ek het
perdgery en gesing en steeds net soveel
respek en ondersteuning ontvang soos
die rugbyspelers. Dis so belangrik dat ons

van ‘n jong ouderdom af mekaar

Watter onderwyser(es) het die grootste
impak op jou as mens gemaak?

Sjoh, dis ‘n moeilike een, want ek het regtig
met elke onderwyser in die skool ‘n
ongelooflike goeie verhouding gehad. A.g.v
my perdry en sang het ek bitter baie skool
gemis en elke onderwyser het my altyd
ondersteun en ekstra gehelp waar hulle
kon.

Mnr. Latsky, Coco Theron, Mnr. Joubert, Juf
Van der Vyver, Miss Duminy, Ma’am
Joubert, Mnr Sakkie, Mnr Smit, Mnr
Liebenberg en Mnr Dreyer. Juf Yda
Coetzee het my vanaf graad 8 reeds deel
gemaak by elke funksie of geleentheid van
die skool en my altyd aangemoedig om te
sing.

Einde 2004 is jy bekroon as die wenner
van Die Burger Plusster-kompetisie en
word jy blitsvinnig in die diepkant van die
vermaakbedryf ingegooi en jou
matriekjaar in 2005 is eweskielik
heeltemal anders. As jy jou skooljare kon
oor hé, sou jy wou hé dit moet weer so
gebeur of is daar goed wat jy sou wou
verander?

Ek weet dis dalk moeilik om te glo dat als
net goed verloop het, maar ek dink dis
hoekom Oakdale so spesiale plek in my
lewe het.

Daar was nie een keer wat die skool nie
bereid was om my in elke aspek te help nie.
Hulle het regtig uit hulle pad gegaan. En dit
was ongelooflik om die ondersteuning
vanaf my vriende ook te hé.

Ek was amper elke dag op die koerant se
voorblad.

Uit die heup

Het jy broers of susters — 1 Broer
Honde of Katte - Honde

Tjips of Slaai - Tjips

Rugby of Krieket - Rugby
Bosveld of See - See

Vlieg of “Road trip” - Road trip
Beste stad om in op te tree -
Port Elizabeth

Gunstelingfees — Innibos
(Nelspruit)

Gunstelingfilm - The Greatest
Showman

Droom kar - Mercedes-Benz
Intro- of ekstrovert - Ekstrovert
Kookkos of Takeaways - My ma
se kos

Beste kunstenaar om mee saam
te werk - Tarryn Lamb

Gunstelingvakansiebestemming -
Italié, Bali en Suid-Afrika

En daar sou altyd of ‘n onderwyser of
skoolkind vir my die koerant gebring het
om my te wys! Die enigste slegte ding
was dat ek vreeslik baie van die skool se
gebeure en geleenthede uitgemis het.




“Ek dink ek sou
baie slegter af
gewees het as dit
nie vir my sterk
geloof en my ouers
se liefde was nie.
Die Here het my
nog nooit alleen ge-
los nie en ek weet
Hy sal ook nie nou

e 2

nie.

Was dit moeilik om die plaas en sy
rustigheid te ruil vir die liggies van die
stad?

Dit was n groot aanpassing en is steeds
tot vandag toe nog. Daarom is die plaas
vir my die lekkerste plek in die hele
weéreld.

“Lock down”’, Covid-19”, “inkloktyd” is
woorde wat deesdae gereeld in
gesprekke opkom. Hoe het die
pandemie jou optredes en fisiese- en
emosionele welstand affekteer?

Dis nou al meer as ‘n jaar waar ons
nogsteeds nie regtig normale vertonings
kan hou nie. Dit het ‘n ongelooflike
impak op my lewe gehad. Ek is so so so
dankbaar dat ek ander velde ook het
waar ek ‘n inkomste kan genereer soos
bv. Kwéla-aanbieder en my fotosessies.
Ek dink ek sou baie slegter af gewees het
as dit nie vir my sterk geloof en my ouers
se liefde was nie. Die Here het my nog
nooit alleen gelos nie en ek weet Hy sal
ook nie nou nie.

Hoe ervaar jy die vermaaklikheids-bedryf?
Is dit als wat jy wou gehad het en oor
gedroom het?

Ek geniet regtig wat ek doen en dis so
belangrik, maar daar is baie goed wat saam
met die pakket kom waarvoor jy nie gevra
het of voorberei het nie.

Jy het geen privaatheid en veral deesdae,
met sosiale media, voel mense hulle het die
reg om vir jou te sé wat ook al hulle wil. As
daar een ding is wat ek sou verander in die
lewe as ek kon is dit om mense te leer
watter ongelooflike skade boelie en afknou
op iemand se lewe het.

Het jy enige interessante stokperdjies?

Ek is mal oor tuinmaak. As ek by die huis is,
is daar niks lekkerder as om aan my huis en
tuin te werk nie.

Sal jy eendag terugkeer na Riversdal?

Vir seker! Een van my drome is om ‘n trou
‘venue’ met gastekamers oop te maak op
ons familieplaas.

Ons sit by die huis, gemaklik op die bank,
met sterretjies in ons o0& na ons
gunstelingakteurs- en sangers en kyk, en
droom oor die lewens wat hul lei.
Minwetende van die harde werk wat dit
neem om daar te kom en natuurlik, daar
te bly. Watter raad het jy vir die dromers
wat ook eendag as glanspersoonlikhede
gesien wil word?

Niemand gaan so hard werk vir jou droom
soos jy self nie. En dit geld vir enige beroep
wat jy aanpak!

Die bedryf waarin ek is, is bitter klein en
daarom is dit vir my so belangrik om elke
liewe persoon met respek te hanteer. Of jy
die baas is of die een wat koffie aandra. Na
al die jare in die bedryf werk ek steeds met
dieselfde mense wat op my Idols seisoen,
15 jaar terug, gewerk het.

Baie dankie vir jou tyd! Oakdale is baie
trots op jou en wens jou net voorspoed
toe! Het jy’n laaste boodskap aan al die
Oakdalers?

Maak nie saak waar ek in die land is nie.
Dis altyd vir my so lekker om te kan sé
dat ek ‘n Oakdaler is. Om te hoor met
watter lof mense praat van my skool,
maak my super trots! DANKIE!

“Liefde is blind

Liefde verdien

Meer as die beeld

Wat die oog ons laat sien

Liefde is mooi

Dit het geen prys
Al het ons niks

Het jy vir my gewys

Liefde soos die

Sal ons nie

van mekaar kan skei nie
Liefde soos die sal ons
Nooit ooit weer kry nie
Sterker

Weet ek

Ons twee saam is beter
Oor en oor

Weer van voor

Sal ek kies

‘n Liefde soos die”

Lirieke uit ‘n Liefde Soos Die -
saam met Tarryn Lamb

Piet Prut

deur Pieter Marais

‘n Lang, rowwe een. Nee, nie my aand uit as
“Piet Prut”of my ete hierdie uitgawe nie, maar
beslis die tweede kwartaal van 2021. Op geen
ander manier kon ek, Jorik en Armand dit beter
afsluit as ‘n heerlike aand en ‘n smaaklike ete
by Ma’am Celesti Kotze nie. Grootgeword en
studeer in die Noorde van ons land, maar
genadiglik haar voete gevind en wortel geskiet
in die Suide. Dit is hier waar sy onmiddelik 'n
verskil kom maak het met haar aankoms op
Oakdale, en daagliks kinders, en self mede
onderwysers, se lewens ophelder met haar
breé glimlag en aansteeklike opgewonde
persoonlikheid. Dalk as stadsmeisie gebore,
maar tot boerenooi gevorm hier op die Plaas.
Hier waar sy haar liefde en omgee aan ander
uitleef en werklik ‘n verskil in mense se lewens
maak. ‘n Ware onderwyseres in murg en been.

Met ons aankoms by Ma’am se huis kon ons
'1‘\ ' ‘ | haar opgewonde twee hondjies hoor blaf in die
'\l . | kombuis. Soos die deur oopswaai is dit net
. . stertjies wat waai en tonge wat lek soos Ollie
h\ \ | en Honkie ons vriendelik verwelkom by die

' " Kotze huis. Dit het spanwerk gekos om die vuur
aan die gang te kry terwyl die glase vol kom, gebeur dinge vlugtig en in ‘n oogwink sit ons almal in die leefarea
met ‘n vuurtjie wat in die agtergrond kletter en elkeen wat iets het om tot die gesprek by te dra. Soos haar
nuuskierige self het Ma’am dit reggekry om ‘n paar snaakse en interessante stories uit ons te kry oor ons
daaglikse lewe, en natuurlik die ouens wat ons dae versier en aan ons die meeste vermaak verskaf. Vele verhale
met lang sterte het kop uitgesteek soos die tyd aanstap en die vlamme in die braaiplek laer begin brand.
Uiteindelik keer die gesprekke na Oakdale en natuurlik ‘n paar dreigemente oor hoe ons gaan sukkel met Engels
in matriek, terug na die knus vertrek waar ons sit. Dis toe dat ons meer uitvind oor Ma’am en haar lewenspad tot

vandag.

“Ek is gebore en het grootgeword in Pretoria en het laterjare op die Puk my graad gevang,” hoor ek Ma’am se
stem duidelik terwyl die vlamme liggies oor die kole streel. “Onderwys Ma’am?” kom die vraag van Jorik. “Ja,
maar ek het nie in die koshuis gebly nie. Ek het my eie woonstel gehad, en dit is waar die moeilikheid gekom
het.” “Het Ma’am te veel gesosialiseer?” sluit Armand ook aan en vir ‘n oomblik lag ons almal sommer lekker
saam. “Nee, darem nie Arra, ek moes hard leer, en ek het ook, tot op my finale jaar. My broer het by my ingetrek.
Dit was so jol dat ek minder en minder geleer het. Genadiglik het ek my finale jaar deurgeskuur en my graad met
‘n fumble’ gevang. Nadat ek aanvaar is vir die pos by Oakdale het ek baie van wonings verander, maar van skole
verander, dit sal ek nie gou doen nie,” en ek kon sien hoe haar liefde vir Oakdale en sy mense boekdele spreek.



‘n Hoogtepunt is nou wel nie ‘n hoogtepunt sonder lekker kos en unieke gasvryheid nie, en waar anders om aan
te klop as Ma’am Celesti. Haar bekommernis dat sy te min kos gaan hé vir drie honger seuns het die oorhand
gekry en het sy sommer kosgemaak vir ‘n klein weermag. Nie net was Ma’am se kos uit die boonste rakke nie,
maar was haar poeding, wat ook haar resep aan die lesers is, die kersie op die koek. Dit was beslis ‘n ete vir die
boeke, of sal ek sé: die Plaaslik. Vir altyd sal ek Ma’am se vriendelike “Hallo, Pieta” en “Good morning, Manne”
wanneer sy jou sien en met ‘n wuif groet onthou. Met die hoop dat Ma’am nog lank deel sal wees van die
Oakdale-familie, weet ek dat Ma’am se liggie altyd helder sal skyn en daar nog vir lang jare liefde en voorspoed
op Ma’am se pad sal wees. “May the journey of life be one big miracle, Ma’am.”

Nutella Broodpoeding (4-5 porsies)

Bestanddele

1 eetlepel botter vir oondbak
8 snye witbrood

8 eetlepels Nutella

4 eiers (liggies geklits)

Kwart koppie strooisuiker

1 koppie melk

2 eetlepels kakao

1. Voorverhit oond tot 180°C.

2. Berei 'n oondbak voor met botter of Spray 'n Cook.
3. Smeer elke snytjie brood met 'n eetlepel nutella. Sny elke snytjie brood in twee driehoeke en pak in die oond-
bak sodat dit oorvleuel.

4. Vat 'n mengbak. Klits die eiers, suiker, melk en kakao. Gooi die mengsel oor die snye brood en laat dit vir 10
minute week.

5. Bedek die oondbak met foelie. Bak vir 60 minute. Bedien saam met vanieljeroomys of vla.




deur Ginther von Below

Sosiale media is al toegeplak onder bemoedigingsverse oor hoop vir die toekoms. Die boodskap word holgery. Maar leef
ons regtig met hoop in ons harte?

Hoop is nie net ‘n boodskap wat ons dra tot ons sterfbed toe omdat ons glo ons gaan hemel toe nie, of ‘n kleed wat die pyn
van die verlede bedek in duisternis nie, dis ‘n veglus vir die lewe in die hede waarin ons onsself betref want die Goeie Nuus
dat Jesus die Dood oorwin het, is waarheid.

Ons bekommernisse oor aanvaarding by universiteite, eksamens en persoonlike gebeurtenisse beplan vir die voorsienbare
toekoms, is so groot las op ons gedagtes dat ons vergeet om die hede te |ééf. Ons skeep ons menseverhoudinge af en ver-
werp die helpende hand wat uitgestrek voor ons gehou word. Ons het die miskonsepsie dat niemand weet hoe dit voel om
in onsspore te trap nie. “Niemand se lewe is so omgedolwe soos myne nie,” sal ons vir onsself se. Hierdie leuens word oor
en oor deur ons gedagtes gespeel, soveel so dat ons dit vas glo dat ons eensaam deur hierdie lewe loop.

Net so word ons soms deur ons verlede afgetrek. Die las van ons mislukkings en die trauma van pyn word herleef elke
oomblik wat ons dit oordink. Die hede word ‘n nietigheid, want ons laat toe dat die hartseer ons oorweldig. Ons vergeet om
aan te hou lewe en word vasgevang tussen die toekoms en die verlede.

Ons moet ons vertroue plaas op Jesus, ons Verlosser, want deur Hom is daar Lewe. Ons kan nie die toekoms oorkom en die
verlede vergewe sonder Sy hulp nie. Deur ons hoop op Hom te plaas, kan ons in die hede leef, want Sy krag is groter as die
Dood wat ons vir so lank met bedroefheid getref het.

Romeine 15:13, “En die God van hoop vul julle met alle vreugde en vrede in die geloof, sodat julle oorvloedig kan wees in
die hoop deur die krag van die Heilige Gees.”




Vreemde Feite

Hier volg ‘n paar interessante feite oor diere wat jy beslis nie geweet het nie.

Kategorie Dier Feite
Vinnigste landsoogdier Jagluiperd 110 km per uur
Vinnigste watersoogdier Dall-tornyn 55 km per uur
Vinnigste voél in die lug Swerfvalk 320 km per uur
Vinnigste voél op land Volstruis 70 km per uur
Vinnigste vis Koesterhaai 110 km per uur

Langste migrasie — voél

Arktiese sterretjie

35 420 km heen-en-terugvlug elke jaar

Langste migrasie — soogdier

Gryswalvis, Olifantrob

20 930 km heen-en-terugreis

Grootste dier

Blouwalvis

Lengte — 32 meter ; gewig — ver oor die
100 ton

Grootste landdier

Afrika-olifant

Hoogte by skouer- 3,7 meter ; gewig —
meer as 6000 kg.

Langste dier

Kameelperd

Hoogte -5,5 meter

Grootste ongewerwelde

Reuse-pylinkvis

Lengte — 13 meter

Kleinste voél

Bykolibrie

Gewig — 2 gram

Kleinste soogdier

Hommelby-vlermuis

Gewig — 2 gram

(Saamgestel uit Collins: Feitegids van die Wéreld)

v

olc®

Ai, jy sal mos nooit o kan fiksheid

-
~
-

e "’
|
]

&

‘o

Dankie Coach Bakkies.
les hel presies gebeur soos
ons dit beplan het!




